
NS Yom 'naa” na maca™na' na nntsantyjoo ndo' na nl'aa chana ticat'uii tycu jaa

(programa de los 6 pasos de salud con prevencion)

'Na" na matseiijndaa'iie

I. Yom 'naa” na maca®na' na nntsantyjoo ndo' na nl'aa chana ticat'uii tycu jaa
(programa de los 6 pasos de salud con prevencién)

1. N'oom na ma'm'g® ljo! ts'iaa® tsom waa.

2. N'oom na cwifie'nquia na jndeii ts'iaa® waa.

3. Ljo' ts'iaa™ na tuii ts'iaa® waa.

4, N'oom na matseiijndaa'fie chuu waa nluii ts'iaa™.

5. Programa cwentaa' curso waa: Yom 'naa” na maca®na' na nntsantyjoo ndo' na nl'aa chana ticat'uii tycu
jaa (programa de los 6 pasos de la salud con prevencion).

6. Chuwaa nluii ts'iaa™ waa,

II. Cantyja na chuwaa maca™na' nlju'

1, Chivu waa na nlju' ndaatioo.

2. Chiuu waa maca™a' na nleichuu ts'a® nantyquie chana tincwits'iaa®na’'.

3. Cwentaa' na nntma" 1'o ts'a”.

4, Chiun waa maca™na' nleichuu ts'a® to',

5. Ljo' maca™na' nluii fiequio ndeii ts'a”.

6. Chiuu waa nnts'aa ts'a” cwenta na tina"'ndye quioo' na cwil'a ntycu na waa w'aa.
III. Ljo' maca™na' nncwa'naa™ ts'a” na nnts'aa ts'iaa"™ waa (capacitador)

1. Ts'iaa" na nnts'aa ts'a" na nnd'iaa' fi'oom meii®

2. Chuu ntseiinei®yuu ts'a® fi'oom meii®.

3. Chuu waa nm'g" ts'a™ fi'oom meii".

4, Chuu nluii ts'iaa™ fiequio ndmaa™,

5. 'Na" na nleiil’ueefie™ ts'a™ na nm'o" fi'oom meii®.




Yom 'naa” na maca"na' na nntsantyjoo ndo' na nl'aa chana ticat'uii tycu jaa

(programa de los 6 pasos de salud con prevencion)

I. Yom 'naa® na maca®na' na nntsantyjoo ndo' na nl'aa chana ticat'uii tycu jaa
(Programa de los 6 pasos de salud con prevencion)

1. N'oom na ma'm'o" ljo' ts'iaa™ na tuii tsom waa

Luaa cwii tsom na ma™'no"na' ts'iaa” na nntsaa ts'a™ na nncofiom curso na mafienquiaa Wats'iaa™ na mando' na
ticats'aana™ tycu ndoo' tileiiwii nn'a® naquii' Ndyuaa Sndaa' (COFEPRIS) na matsa'ntjom Secretaria de Salud
fiequio Comisién de Fomento Sanitario naquii' programa na jndyu Yom 'naa® na maca®na' na nntsantyjoo ndo' na nl'aa
chana ticat'uii tycu jaa (programa de los 6 pasos de la salud con prevencién), na nnteijndeiina' chana nn'a™ Ndyuaa
Sndaa' calalju'na w'aana ndo' naquii' tsjoomna chana tileiiwiina.

Ts'iaa™ waa cwentaa' na calalju' nn'a® w'aana fiequio tsjoomna t'ma™ mateijndeiina' chana tincwiwiina ndo' mati
nnteijndeiina’ na nntseixjeii*fiena’ na nnc'oo nn'a® w'aa nasei. Xee™ na nts'aa ts'a® ts'iaa® na ya ndo' na lju' t'ma®
nnteijndiina’ chana yati nnda'ndo' nn'a®™ na cwicwii w'aa.

Jee"™ maca™na' na nncwi'naa®ya na nnc'o” na lju' naquii' w'aaya ndo' naquii' tsjoomya, chana ticwiwii'a. Mei"na
jndye nn'a" manquiu na maca"na' na nleiil'ueendyena ndaatioo na lju' na nncwena oo na nl'ana nantyquie, naquii'
tsjoomnangue ndiicwa™ jndye ntycu mach'eena' cantyja na ts'iaa™ ndatioo na cwiwiil'ue, tilju' m'a” nn'a® na waw'aana
ndo' tyolalju'ndye nquieena.

Xee™ na lju' ndo' ya nleiil'ueefie ts'a® ndaatioo ndo' lju' nnc'oom ts'a™ naquii' waa' ts'a t'ma™ nnteijndeiina' chana
tincwiwiina. Jo' na teiijndaa’ programa waa: Yom 'maa™ na macana' na nntsantyjoo ndo' na nl'aa chana ticat'uii
tycu jaa, chana caliu nn'a" chuwaa nnc'omna na lju' ndo' ya:

1. Chiuu waa na nlju’ ndaatioo

2. Chiun waa maca™na' na nleichuu ts'a" nantyquie chana tincwits'iaa"na’.

3. Cwentaa' na nntma" 1'ots'a™.

4, Chiuu waa maca"na' nleichuu ts'a® to'.

5. Ljo' maca™na' nluii fiequio ndeii ts'a”™

6. Chiuu waa nnts'aa ts'a” cwenta na tina"'ndye quioo' na cwil'a tycu na waa w'aa.

Jndye nnom ntycu na niom xuee je' mach'eena' joona cantyja na tiya cwilei'choo ndaatioo fiequio nantyquie na
cwileiil'ueendyo, nmeii" nd'om ntycu na mach'eena cantyja na tilju' ndaatioo fiequio nantyquie na cwileiil'ueendyo:
tycu ndaantsjoo (célera), fiebre tifoidea, paratifoidea, salmonelosis, shigelosis fiequio amibiasis intesitnal. Cwiiche™
nnom na mach'eena' ntycu jo' na tiya cwilei'choo to' ndo' ticwentadyoo fiequio quioo' na m'a" na caficomya na cwil'a
ntycu cha'xje” tycu catsja” (dengue), tycu chagas. Wats'iaa" Organizacién Mundial de la Salud, na mach'ee ts'iaa®
fiequio 1'aa nasei na niom cha'waa tsjoomnangue matseiindyina' na tycu meii® mach'eena' joona' yuuna niom njoom
yuu na jiice"ndyeti nn'a",

2. N'oom na cwiiie'nquia na jndeii ts'iaa® waa
Wats'iaa" COFEPRIS tacatyee™na' xuee na 5 chi' julio' chu 2001, luaa cwii wats'iaa™ na fi'e"na' naquii' Secretarfa de
Salud na matseiijndaa'fiena’ ts'iaa™ na nluii naquii' Ndyuaa Sndaa' chana tileiiwii nn'a" cantyja na tilju' yuu na m'a™na
o cantyja na ts'iaa” ndaatioo 0o nantyquie na quileil'ueendyena.

Naquii' ljeii na matseiintjom wats'iaa® COFEPRIS matsona' na chana nndaa nluii ts'iaa® na teijndaa' na nnts'aa
wats'iaa” waa maca®na' na nndo'na' na nnc'om nn'a® na lju' na waa w'aana ndo' naquii' tsjoomna cha'xje” na matso
ljeii na matseiicuanom Secretarfa de Salud, maca™na' na nnts'aana’' ts'iaa® na tjoom' fiequio 1'o ndaa na fi'ee™ naquii'
Sistema Federal Sanitario.

Yom 'naa” na maca"na' na nntsantyjoo ndo' na nl'aa chana ticat'uii tycu jaa

(programa de los 6 pasos de salud con prevencion)

3. Ljo' ts'iaa™ na tacatyee™: programa, yom 'naa” na maca"na' na nntsantyjoo ndo' na nl'aa chana ticat'uii
tycu jaa (Programa 6 pasos de la salud con prevencién).

Objetivo general: nluii ts'iaa™ chana nn'a™ Ndyuaa Sndaa' tit'uii tycu joona o tyileiiwiina cwii nnom tycu cantyja na
ts'iaa” ndaatioo o nantyquie na cwileiil'ueendyena.

Objetivo especifico: nnteijndeiina’ nn'a® na jfiee'ndye chana tincwiwiina ndo' chana ndaa nla'lju'na® yuuna m'a"na,

w'aana fiequio tsjoomna (cha'xje” na matseiijndaa'fie programa, Yom 'naa® na maca®na' na nntsantyjoo ndo' na nl'aa
chana ticat'uii tycu jaa).

4. Chuu waa macana' na nluii ts'iaa” fiequio programa Yom 'naa” na maca"na' na nntsantyjoo ndo' na
nl'aa chana ticat'uii tycu jaa (programa 6 pasos de salud con prevencién).

Programa waa nnts'aana’' ts'iaa™ naquii' cha'waa Ndyuaa Sndaa’, fiequio cha'tso na 32 1'o ndaa ndo' mati nnteijndeii
Sistema Nacional Sanitario.

Programa waa nnteiijndeiina’, cha'tsondye nn'a™ na m'a® naquii' Ndyuaa Sndaa’.

Wats'iaa" COFEPRIS fiequio Sistema Federal Sanitario, nfie'nquiana'’ curso cwentaa' Yom 'naa™ na maca"na' na
nntsantyjoo ndo' na nl'aa chana ticat'uii tycu jaa.

5. 'Na" na nntseii'naa™ ts'a” naquii' curso: Yom 'naa” na maca"na’ na nntsantyjoo ndo' na nl'aa chana
ticat'uii tycu jaa.

Nncwiljeii nguee nn'a™ na nnto'fioom curso waa
Programa cweenta' yom 'na” na maca®na' na nl'aaya chana tileiiwii'a, chiuu waa .
maca®na' na nnc'om nn'a"™ Ndyuaa Sndaa' na lju' ndo' na yati. 30 min

Cantyja na chuwaa maca™na' nlju’.

1. Ndaatioo
2. Nantyquie
3. Cwentaa' na nntma™ 1'o ts'a™
4, Chiuu waa nleichuu ts'a® to' 1 hora
S Ljo! maca™na' nluii fiequio ndeii ts'a".
6. Chiuu waa nnts'aa ts'a™ cwenta na tina™'ndye quioo’ na cwil'a tycu na
waa w'aa.
Receso 30 min

Ljo' maca™na' nncwa'naa™ ts'a™ na nnts'aa ts'iaa™ waa.

1 Ts'iaa®” na nnts'aa ts'a” na nnd'iaa’ fi'oom meii®,
2 Chuu ntseiinei® yuu ts'a” fi'oom meii”. 1 hora
3. Chuu waa nm'g" ts'a™ fi'oom meii®.

4 Chuu nluii ts'iaa® fiequio ndmaa®™'.
5 L

jo! 'na™ nleiil'ueefie™ ts'a” na nm'o™ fi'oom meii®




| >>> Cantyja na chuwaa maca™na’' nlju’

6. Chuaa na nluii ts'iaa”

Wats'iaa® COFEPRIS fiequio Sistema Federal Sanitario, nd'moona' ndaa nn'a® na cwil'a ts'iaa™ naquii' 1'o ndaa, chana
joona nam'a™ ndaa nl'ana ts'iaa™ fiequio nn'a® quii'tsjoom cwentaa' chuwaa nnc'omna na lju'.

Chuu waa nnc'oo la'naa™ nn'a™ na nl'ana ts'iaa™ waa.

(cwentaa' capacitadores)
2
Nla'naa™ nn'a® na cwil'a ts'iaa™
nd'omche™ lan'iaa®
(cwentaa' capacitadores intrainstitucionales

3
Nleinei® fiequio nn'a® quii'tsjoom

Ljeii na mawafioom' ndo' na maca™na’ nl'a nn'a" na nnd'go".

Ntyja 'maa® wats'iaa® COFEPRIS cha'tso nn'a® na cwil'a ts'iaa” cwentaa' na nnc'om nn'a® na lju' ndo' na yati tseiixma®
na joona nantjom 'naa™ ngobiernom ndo' nn'a"™ na jnda la'naa™ programa yom 'maa™ na maca™na' na nntsantyjoo ndo'
na nl'aa chana ticat'uii tycu jaa. Joona nndaa nfie'nquiana curso ndaa nd'omche™ nn'a®.

Cha'tso nn'a™ na cwil'a ts'iaa” cwentaa' na nnc'om nn'a™ na lju' ndo' na yati na matseixma” programa waa, maca"na'
na nl'ana ts'iaa® 40 hora na nla'nei®na fiequio nd'omche™ nn'a” cantja 'naa™ programa waa chana ndaa nla'xcona
contrato 'naa"na ticwii chu, ndo' maca®na' na nfienquiana ticwii chi' 'na" meii"; Cédula yuu na matsona' cwanti ts'iaa®
na jnda 1'ana yuu na nncwiiljeii cwanti curso jnda tenquiana ndaa nd'omche™ 'na”, yun na nnd'oo"na na mayuu' na
I'ana ts'iaa™ waa': nla'fi'e"na leista 'naa® nn'a® na to'fioom curso.

II. Chana c'om nn'a" na lju' na waa w'aana ndo' naquii' tsjoomna

C'om nn'a" na lju' na waa w'aana ndo' naquii' tsjoomna, chana nnteijndeiina' na tileiiwiina™ na xje" w'aana ndo' na
chawaa tsjoom:

1. Chiuu waa na nlju' ndaatioo.
2. Chivu waa maca™na' na nleichuu ts'a® nantyquie chana tincwits'iaa™na',
3. Cwentaa' na nntma" 1'o ts'a".
4. Chiuu waa maca™na' nleichuu ts'a® to'.
5. Ljo! maca®na' nluii fiequio ndeii ts'a".
6. Chiuu waa nnts'aa ts'a® cwenta na tina®'ndye

quioo' na cwil'a tycu na waa w'aa.




>3 Cantyja na chuwaa maca"na’ nlju’

Maca®na' na nl'ue ts'a" naquii' tsjoom cwii nnom na teincun' na nndaa nnts'aana' na nleiiwii nn'a® cantyja na
ticwentandyena na waa w'aana o naquii’ tsjoomna; chana nleijndaa’ chiuu nluiiynu fiequio 'na® na tiya na niom.

. Chiuu waa nluii na nlju' ndaatioo

1.1 Yuu cwina ndo’' yuu cwitjom ndaatioo na cwiwil'ue na quii' tsjoom.

Chuwaa cwilajndaa'ndye nn'a™ chana nncwaa ndaatioo na nncwena

1. Ndaatioo tsui' .
2. Ndaatio xo' T c i 4 -
3. Ndaatioo ljo' nch'u fiequiio jndaa. 2. L U |
4. Ndaatioo ndaalua'
5. Ndaatioo xjotsmaa™.
6. Ndaatioo garrafén.

1.2 Ndaatioo na cwilju'ya.
Nioom ljeii na cwila'jndaa'ndye ljo' maca®na' na nntseiixma™ ndaatioo chana ndaa nnc'uu ts'a™ na™
1. Maca"na' na lju'na', na ta'na® quioo' cajndaa na cwil'a ntycu fijomndye naquii' ndaa.

2. Maca"na' na xueena' ndo' na tic'oona™ meincwii nnom jndye.

3. Maca™na' na ticantyja jndye na quiom'na' ndo' jndye nasei.

1.3 Tycu na mach'eena' cantyja na ts'iaa™ ndaatioo.

Niom fiequiee tmaa™ tycu na mach'eena' cantyja na ts'iaa"™ ndaatioo:

Tmaa™ na jndyee. Ntycu na cwil'a nd'eii quiana fi'eii"na' naquii' ndaatioo, ndaatioo ndaa nleichuuna’
quioo' na cwil'a ntycu cantyja na nd'eii chona' quioo cajndaa, ntycu na nndaa nleiwii' ts'a™; tifoidea,
amibiasis, hepatitis, ndaantsjoo ndo' nd'omche™.

Tmaa™ na nda we, Ntycu na cwil'a quioo’ na mexje” ta'nndo' naquii' ndaatioo. Quioo' cajndaa m'a™
ndaa nl'ayo' ntycu ts'a® xee® na ndaatioo na nnc'uu ts'a® fijomndye yooma™'.

Tmaa™ na nda ntyee. Ntycu na mach'eena' ntyja na ta'na® ndaatioo jo' na tileindaa na nla'lju' nn'a®
tjaa™na, ndaa nt'uii tycu scaa, na nna™ canoom teinquicena oo nleicanyta' n'om ndaana.

Tmaa™ na nda fiequie. Ntycu na cwil'a quico' na cwina®'ndye naquii' ndaa chana canja” na cwil'ayo'
tycu catsja™ ma mach'eena' na nntseiicona' nn'a® ndo' nlui' niom' ntyu' ts'a®.




>>> Cantyja na chuwaa maca®na'

1.4 Chivm waa ndaa nlju' ndaatioo

Na nlju' ndaatioo tseixma®na' na nncwije cha'tso 'na"™ o quioo' na fijomndye naquii' ndaatioo fiequio chom o nasei
(cloro, plata coloidal, yodo).

Nequio chom

1. Nnty'iuu ndaatioo 'om minuto.

2. Nntyquiuuna' chana ya nnc'uu ts'a” juuna'.
3. Nncwgo ndaatioo ty'iuu n'om na na lju'.

4. Nleil'uceiie ts'a® 'na™ na lju' quiana nnc'uu ts'a® ndaatioo.

Nlju' ndaatioo fiequio ndaanteii (hipoclorito de sodio)

Chana ya nlju' ndatioo maca®na' 0.2 hasta 1.5 mg/] 'naa™ ndaanteii. Lati' nasei maca"na' na nncwg naquii' ndaatioo
chana nlju' na™'.

NEEERL .



>>> Cantyja na chuwaa maca™na' nlju’

Na nlju' ndaatioo fiequio ndaanteii (hipoclorito de sodio), cwentaa' nn'a™ quii' tsjoom.

Hipoclorito de sodio comercial
(ndaanteii)

Tja" ndaatioo. | Cwantyi ndaatioo. En ggfrgfiie?es i ko m aEuAe
Tja" ndaatioo 1 litro 2 ndaatei® 3 ndaatei™
Jarra 2 litros 4 ndaateice 6 ndaateice
Xjombale 5 litros 10 ndaateice 15 ndaateice
Garrafén 10 litros 20 ndaateice (1ml) 30 ndaateice(1.5ml)
Garraf6n 20 litros 40 ndaateice(2 ml) 60 ndaateice(3 ml)
Tambo 200 litros 400 ndaateice (20 ml) 600 ndaateice(30 ml)
Tinaco 1,000 litros 2,000 ndaateice (100 ml) 3,000 ndaateioe(150 ml)
Cisterna 5,000 litros 10,000 ndaateice (500 ml) 15,000 ndaateice (750 ml)

Fuente: Comisién de Evidencia y Mangjo de Riesgos (CEMAR) de la Comisién Federal para la Proteccién contra Riesgos Sanitarios.
Secretarfa de Salud. México. 2014,

Procedimiento para la desinfeccion del agua:

Ndaa nasei Cwanti nncwiil'ue Tiempo na nncwinto'
Hipoclorito de sodio 2 ndaatei® x 1 litro 30 minutos
Hipoclorito de calcio 1 ta nasei de 7 gramos x 3,000 litros 30 minutos
Plata coloidal* 1 ndaatei® hasta 0.36% x 1 litro 30 minutos
Yodo 2 ndaatei® hasta 2% x 1 litro 20 minutos

Maca"na'nncwa'naa™ ts'a® chuu nleil'ueyuu nasei a nnleiil'ueefie fiequio ndaatioo.

*Tiya na nntseiiwe ts'a™ oo ncju' ts'a™ ndaatioo ts'om xjo xee® na nlju' ndaatioo fiequio nasei.

" >>> Cantyja na chuwaa maca"na' nlju’

1.6. Maca™na' nntseiilju' ts'a™ yuuna matseiiwe ts'a™ ndaatioo mawil'ueeiie.

Xee™ na tilju' yuuna maju’ ts'a® ndaatioo nleityjii'nda'na™, jo' na maca®na' na nlaa:

- Chawaa xje" maca™na' na lju' yuu na maju’' ts'a" ndaatioo na mawil'ueefie.
- Maca™na' na nntsciilju' ts'a® peila/tanque yom yom chi'.

Ljeii na niom cwila' jndaa'ndyena' na cha'tso 'ma” na nleiltue na nncwe ndaatioo maca™na' na lju'na', ndo'
tijndei'na®™ ntma®na' xe¢® jnda teityjii'na™', maca®na' na nntseiicu' ts'a® yuu na fijom ndaa chana ticwits'ona'.

Luaa maca™na’' na nlju' 'na™ yuuna nleiwe ndaatioo:

1. Nndma"na' ifiequio xapo.

2. Ts'a" na nma" 'na” mei™ maca®na’ nntseiicoom’'m
'fiom fiequio cwii payom.

3. Maca™na' na nndma” 'na" meii" fiequio ndaanteii
cwil'ueendyu' cwii xjo tsua' naa® ndaanteii na cwicwii

litro ndaatio na nleil'ueendyu' na nma™' peila o
tinaco "'na"™'.

Rk

5SS Cantyja na chuwaa maca®na' nlju’

2. Chiuu waa maca™na' na nleichuu ts'a™ nantyquie chana tincwits'iaa™na’.
Indyeti ntycu na wii nn'a" cwina™na naquii' nantyquie na tijlu' cwileicho nn'a"™ (ETAs).

Indye ntycu meii® cwina™'na' cantyja na ticwenta cwilei'cho nn'a® nantyquic.

2.1 Ntycu na cwina™ naquii' nantyquie:

Na nntseii'ndaa'na™ ts'iaa' ts'a”, cantyja na naquii' nantyquie too' 'na” na cwil'a na tiya. Ntycu meii® cwil'a quioo!
cajndaa na cho tycu saa mati nasei wjee ndaa nl'ana' tycu ts'om tsiaa™ ts'a”.

- Ntycu na cwil'a nteii' oo ndaandyuee quioo' oo quioo' cajndaa na fi'ee” naquii' nantyquie.

* Nleiiwii' ts'a™ na nlcwa' ts'a™ nantyquie na cho nasei o na chona' quioo cajndaa quiana nlcwa' ts'a™
nantyquie na tilju'.

2.2 'naa” na ma"'mo"na' na mawii' cwii ts'a" na tcwa' nantyquie na tilju'

N'ee® 'naa® mei® nguee, ticweeche™ nioom o nicom nleiwii' ts'a® na nlewa' nantyquie na tilju':

- Na nguee nleiwii' ts'a™ luaa' nnts'aana' na tiya ntyjii ts'a®, nlquina™ tsia'a®, nntsciicafiecna' xquee®,
nntseiity'aa'na™ 'ndyoo nom ts'om ts'a™ ndo' nnto” ts'a".

- Na ticwee'che™': nioom nleiwii' ts'a”, nntseiicona' ts'a", tijndeii ts'om ts'a" ndo' ntsjoo ts'a".

- Na nioom nleiwii’ ts'a™: nntsjoo ts'a” ndo' nnteii’ ts'a® ndaa niom, nnquiyomna' ts'a® ndo' nndaa nncwe'
ts'a™

2.3 Ntycu na nleiwii' ts'a® *

*Ntycu na nla'ndaa'na™ tsiaa' ts'a", cantyja na naquii' nantyquie too' 'na™ na
cwil'a na tiya na maque™ waa nasei Secretaria de Salud fiequio Sistema Unico
de Informacién para la Vigilancia Epidemiolégica cwenta (ntycu meii®

ta'na" ngueena' fiequio fiomndaa):

+ Célera (tycu ndaantsjoo)
- Fiebre tifoidea

- Paratifoidea

+ Salmonelosis

- Shigelosis

- Amibiasis intestinal

Otras enfermedades reportadas son:

- Infeccién intestinal por otros organismos
- Intoxicacién alimentaria bacteriana
- Giardiasis

Otras infecciones intestinales ocasionadas por protozoarios

- Teniasis

- Ascariasis

- Enterobiasis

- Otras helmintiasis

Quioo' na cajndaa ndye na xoondaa nnd'iaa ts'a® na cwil'a na nntscii'ndaa'na' tsiaa' ts'a® jndyuuna': Shigela,
salmonela fiequio clera cwina™'na' cantyja na tilju' ndaatioo 'fie” nantyquie na cwicwa' nn'a". Ndo' cwiw'aana™ nn'a"
quiana cwi'oo nndeiina na cwee' luaa' ndo' ntyja na tyotmaa™na lueena quiana cwicwa'na.

2.4 Niom 'om ljeii na cwila'jndaandye chuu waa maca™na' na nleicho nn'a™ nantyquie.
NOM-251-SSA1-2009.

Ljeii na maque" ngobiernom NOM-251-SSA1-2009, matseiijndaa'fiena’ chuu waa maca"na' na nleicho nn'a®
nantyquie, ndo' ljeii meii® 'fice”na' naquii' ljeii 'naa™ Organizacién Mundial de la Salud (OMS):

1. Maca"na' na nnc'oom ts'a” yuou na lju'.

2. Nncwjei'ndyo ts'a® nantyquic na tseii ficquio 'na® na jnda ty'iuu.

3. Maca"na' na cat'iuu ya oo nneii" ya nantyquie.

4. Maca"na' nleichuu ts'a" nantyquie yuu na xueecwii'ndaa'na™'.

5. Xee® na nleifi'oom nantyquie cwil'ueefic ts'a® ndaatioo lju’ fiequio 'na” tyowii'ndaa'.

Maca"na' na nntseiit'maafie ts'a” 'om 'naa” meii" chana lju' nleichuu ts'a™ nantyquie ndo' ticats'aana' ntycu.

1. Maca"na' na nnc'oom ts'a® you na lu'

- Cwitjooche™ na nntseifi'oomdie ts'a" nantyquie ndo' quiana macwiwii'fioom'na’
maca™na' nma” ts'a™ 1'oo"

- Maca™na' na cwitjooche™ na nleil'ueefie ts'a" 'na® yuuna nluii nantyquie
camaa” 'na" mei"' fiequio xapo

- Tiquiaa ts'a™ na nnc'om quioo' ndo' na nleityjii' yuu na nleifi'oom nantyquie

- Cwiitjooche™ na nnts'aa ts'a™ nantyquie maca™na' na nntseilju' ts'a™ yuuna
nntseiifi'oo'fic joona' majo'ti quiana jnda s'aa”

- Tintseiitjoom ts'a" nantyquie na jnda tei'ndaa' fiequio nantyquie na va

- Chawaa xje* nncwjei'ndyo ts'a™ nantyquic na jnda ty'iuu

- Nchii majoo nquio, nguaa fiequio cachilo nleil'ueefie ts'a™ na ntioom
nantyquie na nndeii fiequio nantyquie na jnda t'iuu oo xee” na
nntscifi'comiie ts'a™ nantyquic

- Nnquicjoo ts'a® sopa, naa® fiequio nd'omche™ nantyquic
- Xee" na nntseijmei™ ts'a™ nantyquie na 'ndyiina' maca™na' na yo ntyje'na’
chana ndaa nlcwa' ts'a” joona'

. - Tindy'ii ts'a" nantyquie yuu na nndaa nlei'ndaana’
JONADE 1 | - Maca"na' na mantyja nlcwa' ts'a” nantyquie xe" jnda teifi'oom'na’
PELIGRO | i ~+ Cwil'ueefie ts'a" xjotei” xe"na maca™na' nntseiwee” nantyquie

- Xe" na nleil'uee'fic ts'a™ nantyquie na fijom n'om 'na™ que® ts'a”™ cwenta aa
ya ta' 'na” mei™

- Cwitjooche™ na nntseiifi'comiie ts'a® nantyquie maca®na' na que® ts'a® cwenta
jndye na ntyja joona™ chana nnd'iaa' ts'a” a ndyicwa" yana'

- Macana™ nlque”® ts'a® cwenta xuee na cwintycwii na jnda (fecha de caducidad)
nantyquie na fijjom n'om 'na®

- Ticwil'ueendyu' nantyquie na fijom ts'om lata xee™ na jnda tma™na', teitscaa o
jnda tiomna' jndye joona'.

- Cwil'ueendyu' ndaatioo na lju'

Luaa nlju' ta fiequio verduras.

- Cju’ fiequiee litro ndaatioo ts'om cwii xjombale na tja" o tsioo:

- Cju' naquii' ndaa cwii xjo tsua' naa™ ndaanteii oo 2¢ ndaatei®
plata coloidal na jnda 0.36%.*

- Catseiifi'ee™'fie ya' ts'a” ndaatioo fiequio ndaanteii xe"jnda
catiom ts'a® ta naquii ndaa waa'.

- Cwindoo' ts'a” xcwe hora.

+ Cwji' ts'a" ta ndo' manaquii ts'a” na™.

* Maca"™na' na nque”® ts'a" cwenta ljeii nacho nantyquie na cwileil'ua naquii' tianta.
3. Cwentaa' na nntma™ 1'o ts'a”
Cantyja na jndye 'na" cwit'ue luaaya jo' na maca™na na fienquii' nndmaa"ya lueya.

W'aa nasie Observatoria Regional de Salud OPS/OMS, matsona' na jee™ jndye yucanch'u taxocaty'uii ndaantsjoo joona
xe" na fienquii'che™ na ndmaa"na lueena fiequio xapo.

Maca™na' na cama” ts'a™ l'o= ts'a™

- Cwitjooche™ na nntseiifi'oom'fie ts'a® nantyquic ndo' mati xjc® na matseiifi'oomiic ts'a® nantyquic
- Cwitjooche™ na nlcwa' ts'a"

- Xe" jnda tjacateii' o tjachiuu' ts'a”

- Xe® ficleichuu ts'a™ sei’

- Xe" jnda seiijndyooiie ts'a” liaandeii yundaa

- Xe" jnda tyuee'fie” ts'a” ntyu' ts'a” 0o quina nntsaa”fie ts'a"
« Xe® nleiichuu ts'a® to'

- Xe" nleichuu ts'a™ meinquia nasei.

- Majo'ti xee” na nleichuu ts'a" nasei na nntseiilju' ts'a"

« X¢® jnda net'uii ts'a® cwii quioo'

- Xe" jnda t'maa” ts'a™ jnoom

1,2 x3

Tseiicjeendyu' na nma™' 1'e":

Cwitjooche™ na nntseiifi'oomndyu' nantyquie, na nlcwa' ndo'
xe” jnda tja'tei' oo tja'chiu'.

1. Nenquiiche™ na cantyu' 'fie® xapo 2. Cama™ chawaa nda' 3. Catio' ndaa 1'9" xe”jnda
: 1'o', ndaa' I'o', fiequio  tseiica™ 1'o" fiequio liaa lju'
luatfiei™, c'ue' I'g' cwii '
15 00 20 segundos

4. Chiuu waa maca™na’' nleichuu ts'a" to'

To' cwila'xma™ 'na®™ na tal'ue cwentaa' nn'a™

4.1 Cantyja na cwila'ts'iaa™ to'
Ntyja na tiya cwil'a nn'a cwenta to':

- Cwiwits'iaa™ jndye na cwitjaaya

- Cwiwits'iaa" ndaatioo xo', ljo' jndaa na mancjootye cwileil'ueendyoo
- Tyuaa na jnda teits'iaa® nntseiind'aana' nantyquie fiequi ndaatioo

- Cwina™'ndye quioo' na nl'a ntycu

4.2 Chuu waa maca™na' na nluii chana tacwiits'iaa®
Naquii' to' jo' 'fie™; tsom, tsioo, tja", xjo, cartom ndo' mati 'na® na mandy'iina' quiana cwiwifl'oom nantyquie.
Nmeii" nd'om 'na™ na ya nl'aa chana tacats'aana' na jndye to':

- Calaxee™dyoo na cwila'jndaaya 'na” na fijom ts'om tsomche, cartom o xjo chana tatseijndyeena' to'
- Cato™ to', cwjei'ntyo’' to' na nnto' 'fie” to' na xocato'*

- Que™ cwenta yuu ya nleil'ueendyu'nda’' tja”, ncjo oo cartom na jnda ndyiina™'.

- Catsa' ts'o to' fiequio to' na nnto' (tsua' ta, tsco, nantyquie na ma'ndyiina®™').

- Cwil'uee'ndyu' ntja" na ta' ndyuee chana nntiom to’.

* To' na nnto' cwila'xma®na' tsua' ta, tsco, nantyquie na ma'ndyiina™'.
To' na xueecato' cwila'xma®na': tja", ncjo, tsioo, tsom fiequio cartom.

4.2.1 Calaljuu'a w'aaya

Xee® na tilju' na waa w'aa tijndyaa' nncwits'iaa® ndaatioo na cwiwaaya fiequio nantyquie na quicwaa'a, ndo' mati
nna"'ndye quioo' na cwileicho ntycu chana cafiom, calua', canja® fiequio tyochi' na nndaa nl'ayo' na nleiiwii'a. Ntycu na
nleiwi' ts'iaa’ ts'a® tycu catsja” (dengue) fiequio tycu chagas.

Chana tijndyaa' nlju' waa' ts'a” maca™na':

- Wjaafioom xcaa ta w'aa ndo' nncwatee™ piso xcaa na cafie™ nnom tyuaa, chana ta'na™ yuu nndaa 'oo quie’
quioo’

- Cwatyee" tei'xcaa na cafic™ chana tina"'ndye quioo' cajndaa na cwil'a ntycu

- Maca™na' na nchii jee"che' ndya ta' w'aa chana ndaa ncwinom jndye naquii'na™'

- Catseiilju' ts'a™ w'aa ticwii xuee

- Catseiilju' ts'a” caseina ndo' cama® ts'a” bafio ticwii xuee

- Catseiijndaa'fie ts'a” yuu nntsoo ts'a”, yuu nluii nantyquie ndo' yuu wjaacateii, wjaanchiuu' ndo’ ndaa' ts'a®
na waa w'aa

- Yuu na jndye canja® m'a" cwiil'ueefic ts'a” liaa cwentaa' canja”

Catseiilju' ts'a" nnomch'ee™ w'aa:

- Cam'aa™fie ts'a" naxe™ w'aa cha ticana®'ndye quioo' na nl'a ntycu
- Ticandyii ts'a” na nntiomna' ndaa nnomch'e” cha tina®'ndye canja™

4.2.2 Calaljuu'a tsjoomya

To' na nteinquie' ts'a® meinquia joo cwila'quiecena' jndye ndo' ndaa nts'aana™ ntycu, jndye quico na cho ntycu
nna™'ndye ndo' cwila'ts'iaandyeyo' nantyquie ndo' yuuna cwinaa™ ndatioo na quiwe nn'a"™

Nn'a" quii' tsjoom maca™na' na nla'jndaandyena na nla'lju'na:

- Scwela

- Nato

« Ljo' flequio jndaa
Xe" na nnc'om nquiee quioo' nnteii'yo' mei"quia joo ndo' nla'ts'iaa”ndyeyo' tyuaa fiequio ndaatioo.
Xc" na nntiom ts'a"™ quioo' quitiom:

+ Nntseiilju' ts'a” tiom.

- Nnts'aa ts'a” cwenta nd'eii quioo’
- Ya na ncwju' ts'a” tsjaa’ o xcaa na cjoo' nd'eii quioo'.

. Ljo' maca™na' nluii fiequio ndeii' ts'a®
Xe" na ticaluii cwenta ndeii' ts'a™ jo' na nleiwii nn'a™ ntycu ndaantsjoo ee ntycu meii® mach'eena’ quiana wjaateii' ts'a®
ndo' tima® ts'a™ 1'o ts'a”
Jo'na maca®na’' na nlque® ts'a® cwenta 'na" meii®:
- Cats'aa ts'a"™ yun nncjaateii ts'a".
+ Cwil'uee'fie ts'a" tasa na ndeii' ts'a®
- Cju' ts'a" tsjaa’ 0o xcaa yuu na macjateii' ts'a”,

Ndeii' ts'a” fiequio ndaanchiu' ts'a”" nndaa nl'ana’ ntycu xe"na ticwenta nleichuu ts'a® joona™ ee na chona' 'na"
na nndaa nla'ts'iaa®ndye ndaatioo fiequio nantyquie.

5.1 Yuuna ncjaateii’ ts'a™ na fi'oom tsue! tcaa”

Yuuna ncjaateii' ts'a® na fi'oom tsue' tcaa® luaa' cwii nnom nnteijndeiina' na ticats'aana' ntycu (letrina con fosa

séptica).

Xjotsmaa® yuu na nlui' jndye.

Tasa yuu na

Nnt'iom ts'a® cwii tsia® nnquia'na'| Nljo tei'xcaa 'ndyoona’ chana nndaa nlju'na’

Nluii cwii tsue' na tmef” ndo'
fijoom 90 cm,

Nnc'oofiom ntei™! nnquia‘'na’

5.2 Tasa yuu na nncjaateii' ts'a®

Chana nndaa nncwil'ue tasa yuuna nncjaateii ts'a™ maca®na' ndaatioo, lnaa' 'na® na majndyeti cwileiil'ueendye nn'a"
naquii' njoom t'ma®.

6. Chiuu waa nnts'aa ts'a™ cwenta na tina®'ndye quioo' na cwil'a tycu na waa w'aa

Xe" na titseiilju' ts'a™ yuu na m'aa® jo' na nna"'ndye quioo' na nl'a tycu:

- Candyi' fiequio tyondyi'

- Calua'

- Cafiom fiequio canja™

- Catsua' cachu' fiequio catsco

- Catsja™ na mach'ee tycu catsja"
- Cancjaa™

Nmeii® ntycu na nndaa nl'a quioo' m'a™

- Ntycu ndaantjoo

- Tycu machuii

- Rickettsiosis

- Tycu catsja”

- Tycuu catsua' cachu' 1'aa

6.1 Chuu waa nleiiwii' ts'a™ tycu catsja™

Tycu catsja”, nleiiwii' ts'a™ juuna' quiana nlco' catsja™ na jndyu Aedes Aegypti, nncwa'naa™ ts'a" yom'aa™ ee na
caljeii nc'eeyo’,

We nnom tycu catsja® niom: na cwe' nntseicona’' ts'a® ndo' na nntseiicona' ndo' nlui' niom’ ntyu' ts'a®

, Catsja" na
titseixma™ - :
tycu catsja®. Y * Catsja na

“ mamatseiixma™

+ Yucachjoo na tiwii',

2
r
R

* Yucachjoo na mawii'.

Xe" na cwii catsja” na titseixma® tycu waa nlco'yo’ cwii ts'a” na mawii', xje" na nlco'yo’ cwiiche™' ts'a”,
ts'a" 'iiee™ nleiwee™'e".

Catsja™ na nnts'aa tycu catsja” nndaa nna™'fieyoo' mei"quia joo yuu na cwe' fijomche™ ndaatioo ee ljo' ndaa nlque"yo!
tsei' na nna™'fie catsja® na nnts'aa tycu, jo' na maca®na'’ nluii ts'iaa® meii™

- Tintseiitjom ts'a™ to' fiequio 'na® yuu na nntiomna' ndaa
- Cju' ts'a" nasei yuu na cwe' fijomche® ndaatioo

6.2 Nleiwii' ts'a" tycu chagas quiana nlquii catsua' cachu' 1'aa jom

Tycu chagas matseiinan' cwii quico' cajndaa na jndyu tripanosoma crizo, na fi'oom catsua' cachu' 1'aa.

Nnty'ee tycu waa cantyja na nlco' ndo' nndeii' catsua' m'aa" nacjoo' tjaa™ ts'a™

'Naa® na nmg® na mawii' ts'a” tycu waa, jo' na nntseicona' ts'a®, nfieinquiena', nncwjaa'fiena' tcoo' yuuna nlco' quioo’
m'aa", ntseiixjee™'fiena' na mach'ee ts'om ts'a" ts'iaa”, ndo' na cwe' nnquioofieto ts'a™.

Chana tinquiijndyeendye calua' cachu' 1'aa maca®na':
- Calju' waa' ts'a chana tincwiijndyeendyeyo'
- C'oomiie ts'a"™ tei'xcaa ta w'aa
- Cateinquie' ts'a™ cha'tso 'na" na tal'ueefie na too' naquii' w'aa ndo' nomche™
- Catseiilju' ts'a" ntiom ndo' yuu na manom ts'a" ee yuujo' ndaa nna®'ndye quioo' m'a"
N'oom na cwimacanda
W'aa nasei Observatorio Regional de salud OPS/OMS matsona':
- Ntycu na cwila'ndaa'na' tsiaa' ts'a” cwila'xma®na' ntycu na wjaa fiequiee na majndyeti yucanch'u na tyowee'
'om chuu' cwiwje
- Xe" na nma® ts'a” 1'o ts'a" fiequio xapo nntseicjena' na nleiwii yocanch'u tycu ndaatsjoo
- Xe" na nma® ts'a” 1'o ts'a® fiequio xapo xe" na jnda tjateii' ts'a”, cwitjooche™ na nlcwa' ts'a", ndo'
cwitjooche® na nntseiifi'oom'fie ts'a™ natyquie nnteijndeiina’ chana tancwiwii nn'a®
W'aa nasei Instituto Nacional de Salud Piiblica naquii' cwii ts'iaa” na s'aana' ma'mo™na';
- Encuesta Nacional de Salud y Nutricién 2012 ma'mo“na' na 11.8% yocanch'u na tyowe' '‘om chuu
cwileiwiina ntycu ndaantsjoo (EDAs)

- Chana nleixjee™ ntycu ndaatsjoo EDAs maca®na' na nla'naa® nn'a™ na nnc'omna na lju' fiequio tjaa®na,
fiequio yuuna cwila'wena ndaatioo ndo' fiequio nantyquie

III. Chuwaa maca"na' na nla'naa” nn'a” chana nnd'moona chuwaa nnc'om nn'a" na lju’

Ljo' ts'iaa™ na nluii ts'iaa™ waa.

Nla'naa™ nn'a” na nnd'moo nndaa nn'a® na nd'oom fi'oom waa naquii' cwicwii tsjoom, ntyja na chuu waa na nnc'om
nn'a™ na lju' ndo' mati nndo'fioomna cha'tso 1'o ts'iaa™ na maca®na' chana nndaa na nl'ana ts'iaa waa.

1. Ljo' fiecatsona' capacitacion

Capacitacién fiecatsona' na nntsei'naa™ cwii ts'a" chana nntseiiyoofiena' jom chana ndaa nnts'aa™ cwii nnom ts'iaa™.

1.1 Ts'iaa" na nnts'aa capacitador

Ljo' tseiixma"™ capacitador

- Maca®na' na nncwa'na®a ljo' 'na” maca®na' na cwicwii tsjoom

- Niiee”, nnd'iaa™a" chana nndaa nntseiinei® ndeiquia

- Maca™na' na ta'naa™ nn'a" quii' tsjoom jom, 'na™a" nntseiineii” fiequio nn'a”, tinquiaa nn'a™ jom ndo'
cafiee” nn'a" jom

* Maca™na' na nntyjee” fi'oom na nntseiinee”

- Maca™na' na nioom' ts'oom xe" na nntseiinee™ fiequio nn'a™

- Maca®na' na jnda seiijndaa'fie fi'oom na nntsoom

Ts'iaa™ na nnts'aa capacitador
Capacitador maca™na' na 'na™a" na nnts'aa® ts'iaa® fiequio ndmaa™, nntyjee” chuu nntseiinee® chana nla'no™ nn'a®
ts'iaa” na nluii, jo' na maca™na':

- Nncwa'na™'a” cha'tso ljo' na tseiixma® tsjoom

- Nncwa'na™a" 'na™ na ya ndo' 'na" na tiya na niom naquii' tsjoom

- Catseiijndaa'fie chiuu niienquiaa® fi'oom

- Nntseiijndaafie chiuu ndo'fioomyoo nn'a® 'fi'oom na jom nntseiinee®
- Nl'ueefie chiuu nntseicafi'e"fie naquii' ndmaa™

2. Comunicacién

Comunicacién fiecatsona' chiuu waa na nleinchu' fi'oom na nleinei®.

2.1 Comunicacién deficiente

Comunicacién deficiente, luaa' cwii nnom yuu na tyo t'oo nn'a™ na fi'ee”, luaa nndaa nnts'aana':

- Ne' cwii ts'a® matseinei®

- Nd'omche™ nn'a" cwila'jndaa'ndye ts'iaa na nluii
- Ne'cwii ntyja wjaa fi'oom waa

- Cwe' capacitador wanaa™ na nntseiineii®

- Tijndye nn'a™ nndaa nii'ee”

Naquii' na cwileiinei® nndaa nntseitsa'na™ fi'oom na nntso ts'a® fiequio fi'oomtiuu 'naa®' ts'a®.

'Na™ na cwique” xje" quiana cwiwiinei™

Ts'a™ na matseiinei™

+ Chuu tsoom
- Tyonnd'iaa™a® na ljo'yuuiie fiequio nn'a™

Nn'a" quii'tsjoom:

- Taa' n'omna
- Tifie'cwiixje” cwila'naa®na
- Tifie'cwiixje® na jndo’ n'om nn'a®

2.2 N'oom na cwileinei” na ya

N'oom na cwileinei® na ya, fiecatsona' na cwila'fiei® nn'a® na fi'ee®, cwiluena ljo' cwila'tiuuna, ljo' na mach'eena’
joona, Luaa cwii nom na maca®na'na luaa' na nleinei™;

- Cha'tsondyena cwila'nei"na

- Cwila'nei"na fie'quio nn'a” quii' tsjoom

- Mati nn'a® nndaa nluena fi'oomtiuu 'naa*na

- Ts'a™ na matseiinei” niiee” ljo' nlue n'omche™
- Cha'tso nn'a" na fi'ee” nla'jomdyena

* Nleit'maa™ fi'oom na nlue nn'a"

3. Chuu waa na nmo" ts'a” ndo' nntseii'naa™ ts'a"

Luaa cwii nnom yuu na ts'a™ na matseii'naa™" nntseiichuiina' jom ndo' nntseii'noo™ o™ chuu waa nnts'aa” cwii ts'iaa™

3.1 Ljo' maca™na' chana ya nntsei'naa™ ts'a®
Maca"na' na nn'a" na nla'naa” nlacandalina fiequio cha'tso 'na™ a maca™na', chana nndaa nntseiiyoo'na' joona ndo'
nla'naa™na na nl'ana ts'iaa®.

Capacitador luaa' cwii ts'a™ na nnteijndeii chana nn'a" quii' tsjoom:

- Nntseiiquee™na' n'omna
- Nlque"na cwenta

- Nla'ng"'na

- Nljoo' nque®na

- Nla'tivuna

3.2 'Na" na xueeteijndeii na nntseiin'aa™ ts'a®

Quiawa capacitador nndaa nts'aana' na xuendaa nmpo® nndaa nn'a®, ee na tiljee® chuu waa nnts'aa®™ ts'iaa® fiequio
ndmaa™.

Nmeii® nd'om 'na® na nndaa nntseitjoona' jom.

- Xueendaa nnts'aa” na nntseitjoom'm nd'maa™ 'naa™a" xe"na nntpo™'o" ts'iaa” 'naa™'a”
- Xueendaa nnc'oo® fi'oom na nnta'x'eena 'fiom

- Xueendaa nntseitjoom'm ii'oomtiuu 'naa®™ nn'a™ na cwila'na® fie'quiofie

- Ti'na"'a" nnts'aa" ts'iaa" fiequio nn'a™ na xuii' fi'oomtivu 'naa®

- Xueendaa nnts'a® na cha'ts'o nn'a® nl'a ts'iaa® quiofie

- Ti'na™a" nntseiit'maa”fie fi'oomtiuu na nn'a" quii' tsjoom

4. Chuwaa nleichuu ts'a® ndmaa™’

Cwii ts'a" tjoofie® cwiiche® ts'a® na ndeijndeii jom chana nnc'oom na ya. Ts'a" na cwiluiifie capacitador
maca®na' na nntseii'na®'a” chuwaa na nnts'aa” ts'iaa™ fiequio ndmaa™ ndo' chuu waa na nntseica'fie®fie fiequio
ndmaa™.

4.1 ;Ljo' fiecatso fi'oom tmaa™?

Tmaa™ luaa fiecatsona' yuu na cwitjomndye nn'a" na cwilajndaa'ndyena cwii nnom fi'oom.

4.2 Chuwaa maca™a' na nncwinom cwii tmaa™'

Cwii tmaa™ jndye chuu waa mawinomna' xee® na cwiwatyee"na', xee" na jawit'ma®na’, xee® na mach'eena’ ts'iaa” ndo'
xee™ na nntycwiina'. Jo' na capacitador maca™a' na ntyjee® chiuu ncjafi'oomyom cwii tmaa™ chana ndaa nla'naa®
nn'a™ na fi'ee” naquii' tmaa™ waa’.

Luaa jaawinom cwii tmaa™":

- Chuu waa tjacatye™na'

- Chuu teinei®yoo fiequio nn'a®
- Chuu la'tjoomndyeyoona

- Chuu teit'ma® tmaa™

- Chuu mach'’eena’ ts'iaa®

- Chuu ntycwiina'

4.3 Tmaa™ na nnts'aa ts'iaa®

Tmaa™ na nnts'aa ts'iaa®, luaa' cwii tmaa™ na jee" jndye fi'oomtiuu tseiixma®™ ee majuuna' nnl'uena' chiuu waa na
nntseiijndaafietina' chuu nnc'oomna' ndo' manquiina' mafienquiaana' na nla'tiun ndo' nla'naa™ nn'a" na fi'ee”™ naquii'
juuna',

4.4 Na nluii ts'iaa® xee” ndmaa™
Ndmaa™ nmei"' nd'omche™ ndmaa™ nch'u na fie'cwii fi'oomtiuu cwileifi'om cantyja 'naa™ ts'iaa™ na cwil'ana'.
Na nluii ts'iaa™ xee™ ndmaa™ fiecatsona':

- Cha'tsondye nn'a® nl'ana ts'iaa

- Xe® na cwila'candana' cwii ts'iaa™ na cwil'ana, matseiindana' fi'oomtiuu '"naa™na
- Cwicwii ts'a” na 'fie" na quii' tmaa™ matsoom 'na" na jndaa' s'aa"

- Nenco ts'om ts'a” na 'fiee” naquii' cwii tmaa™

- Ja tseiiyoo'fietina’ ts'iaa™ na mach'ee ts'a®

4.5 Dindmica y técnica
Dindmica grupal fiecatsona' na nmei™ 'na" na cwit'moo" ljo' cwiluii naquii' tmaa™ waa' chana nnt'uiina' na jndeina’.
Técnicas grupales, nmei™ 'na® na cwit'mgo® chuuwaa nntseii'naa™ ts'a®, niom técnicas grupales na nleil'ueefie ts'a® na

nndo' ts'a” na nnts'aa ts'a" ts'iaa”, niom nd'omche™ técnicas na nnteijndeii na nntseijndaa'fie ts'a™ ts'iaa" na nnts'aa
ts'a®,

4.6 Ts'iaa” na nnts'aa na cwicwii ts'a®

Naquii' tmaa™ cwicwii ts'a" na 'fie” majndaa’ ljo' ts'iaa™ nnts'aa", capacitado jom nnd'iaa™a” cwaa" ts'iaa®™ na nl'a
nn'a" na cwila'naa®,

Nndgaa nntsona' na ts'iaa™ na nnts'aa na cwicwii ts'a™

- Nmeii® 'na” na cwila'xma® na cwicwii nn'a® na fi'ee” naquii' tmaa™'

- Nmeii" 'na" na 'naa™ ndo' na nndaa nl'a nn'a" na fi'ee” naquii' tmaa™

- Jndaa' chuu waa nnto’ ts'iaa® meii®, ndo' cha'tsondye nn'a" na fi'ee”
naquii' tmaa™ nlacandana ts'iaa® waa’

- Cantja chuu waa na m'aa™ cwicwii ts'a" majo' ts'iaa™ a nncofioom

5. 'Na” na nleil'ueeiie ts'a™ na nmeo"
Nmei™ 'na” na nntseijndeii ts'a” na nmg" ndo' ts'a” na nntseiina™ chana nndaa nnts'aa” ts'iaa” na maca®na'
Yuu I'ue na nleil'ueefie ts'a™ 'na™ meii™:

- Nnteijndeiina' ts'a® na nmo® ndo’ ts'a® na nntsei'naa™

- Nla'quee™na' nn'om nn'a™ na cwila'naa™

- Nnteijndeiina' nn'a" na cwila'naa® chana nla'ng”'na ts'iaa na cwiluii

+ Chana nnd'iaa nn'a™ na mayuu' fi'oom na cwiwiinei®

- Nnteijndeiina' chana nn'a™ na cwila'naa™ nlque"na cwenta

* Nnteijndeiina' chana nn'a" na cwila'naa” nd'mogna na mayuu' na jawi'naa"na

